
РЕЗЮМЕ
В статье анализируются проектно-творческая деятельность и педагогические факторы формирования 

проектных компетенций будущих инженеров-педагогов, обучающихся в технических ВУЗах.
SUMMARY

The article analyzes the design and creative activity and pedagogical factors of the formation of project 
competencies of future engineers-teachers studying at technical universities.

Шойқулов Б.Б.
 Педагогик инновациялар, касб-ҳунар таълими бошқарув ҳамда 

педагог кадрларни қайта тайёрлаш ва уларнинг малакасини 
ошириш институти, т.ф.н.

ПРОФЕССИОНАЛ ТАЪЛИМНИ ТУБДАН ИСЛОҲ
ҚИЛИШ – УСТУВОР ВАЗИФА

Таянч сўзлар: профессионал таълим, техникум, олий таълим муассасалари, имтиёзли таъ-
лим кредити, коллеж, контракт тўлови.

Ключевые слова: профессиональное образование, техникум, высшие учебные заведения, 
льготный образовательный кредит, колледж, договорная плата.

Key words: vocational education, technical school, higher education institutions, preferential 
education loan, college, contract fee.

Президентимиз томониданэълон қилинган «Профессионал таълим тизимини 
янада такомиллаштиришга доир қўшимча чора-тадбирлар тўғрисида»ги Фармонга 
кўра Ўзбекистон Республикасида узлуксиз бошланғич, ўрта ва ўрта махсус професси-
онал таълим тизимини тартибга солувчи норматив-ҳуқуқий ҳужжатларни тасдиқлаш 
белгилаб берилди.Профессионал таълим тизимини илғор хорижий тажрибалар 
асосида такомиллаштириш, бошланғич, ўрта ва ўрта махсус профессионал таълим 
босқичларини жорий қилиш орқали меҳнат бозори учун малакали ва рақобатбардош 
кадрлар тайёрлаш ҳамда мазкур жараёнга иш берувчиларни кенг жалб қилиш маса-
лалари илгари сурилди.

Шунингдек, миллий ва тармоқ ихтисослашув тизими, касб ва мутахассисликлар 
бўйича профессионал стандартлар ҳамда табақалаштирилган таълим стандарти ва 
дастурлари жорий этилмоқда. Бу меҳнат бозори билан таълим соҳаси интеграциясини 
таъминлашга хизмат қилади.Профессионал таълим стандартида ходимнинг малака 
даражаси аниқ белгилаб берилади ва шу малака даражаси ходимнинг ўсиши ҳамда 
кейинги ихтисослашув даражаси юксалишига пиллапоя бўлиб хизмат қилади.

Профессионал таълимда биринчи марта ҳар бир мутахассиснинг халқаро меъёр-
ларга мос малака даражасини белгилаб беришга асос бўладиган ҳужжат -  Миллий 
малака тизими қабул қилинди.Мамлакатимизда меҳнат бозорининг самарали меха-
низмларини жорий қилиш, аҳолининг ишчанлик қобилиятини ошириш, камбағал ва 
ишсиз фуқароларни замонавий касб-ҳунар ва тадбиркорлик кўникмаларига ўқитиш 
орқали, уларни доимий даромад келтирадиган фаолиятга жалб қилишга катта этибор 
қаратилмоқда. 

Бу албатта аҳоли, айниқса, ёшларга кўмаклашиш, саноат тармоқларига малакали 
мутахассислар етказиб бериш, жойларда тадбиркорликни ривожлантиришда ҳал 
қилувчи аҳамиятга эга. Чунки, бирон бир касб-ҳунарни эгаллаш учун, профессионал 
таълим тизимини тўғри ташкил қилиш керак ва бу амалда ўз натижасини бериши 
аниқ. Тизим йўқ жойда эса, касб бўлгани билан унинг  ҳақиқий эгаси топилмайди. 

Бир бирига муштарак ушбу икки омил мукаммал бўлмасдан кўзланган мақсадларга 
эришиб бўлмайди.

Ўзбекистон Республикаси Президенти раислигида 2022 йил 15 июнь куни 
ўтказилган видеоселектор йиғилишда 330 та касб-ҳунар мактаби, 173 та коллеж ва 
207 та техникумларда тизим самарали ишлатилмаётгани, мавжуд қувватларнинг 
атиги 40-50 фоизидан фойдаланилаётганлиги, баъзи вазирлик ва идораларга берилган 
коллежлар 10-20 фоиз қувватда ишлаётганлиги, коллеж ва техникумлардаги касблар 
иш берувчиларнинг талабига мос эмаслиги таъкидлаб ўтилди.

Профессионал таълим тизимининг тўғри йўлга қўйилмаганлиги натижасида ўз 
ечимини кутаётган бир қатор муаммолар вужудга келди.Хусусан, баъзи вазирликлар 
ўзларига бириктирилган таълим муасасаларига эътиборнинг йўқлиги оқибатида ўқув 
биноларидан фойдаланиш коэффицентлари жуда пастлиги аниқланди. Масалан, 
Энергетика, Сув хўжалиги, Уй-жой коммунал вазирликларига берилган коллежлар 
20 фоиз, Қурилиш, Транспорт вазирликлари коллежлари 10 фоиз қувватда ишлаб 
келмоқда.Шунингдек, 2021-2022 ўқув йилида коллеж ва техникумларнинг 15 мингга 
яқин ўқувчилари контракт пулини тўлаш имконияти йўқлиги боис, ўқишни давом 
эттира олмаган.

Бундан ташқари, коллеж ва техникумлардаги касблар иш берувчилар талабига 
мос эмаслиги, касбий дарслик ва адабиётларнинг етишмаслиги, ёшларни касбга 
йўналтиришга масъул бўлган психологларнинг иши умуман сезилмаётганлиги қайд 
этилди.

Юқоридагилардан келиб чиқиб, Президент томонидан касб-ҳунар таълимини 
замон талабларига мослаштириш бўйича янги тизим жорий қилиниши белгилаб 
берилди.

Унга кўра, Олий ва ўрта махсус таълим вазирлиги барча касб-ҳунар мактаблари ва 
техникумларни бошқариш ва методик таъминлашга масъуллиги, дуал таълим шакли 
касб-ҳунар мактаблари ва техникумларда ҳам жорий этилиши шунингдек, вазирликда 
алоҳида вазир ўринбосари лавозими жорий этилиб, департамент ташкил қилиниши, 
профессионал таълим тизимини тубдан ислоҳ қилиш – олий таълим вазири, унинг 
ўринбосарлари, ректорларнинг энг устувор вазифаси бўлиш кераклиги белгилаб 
берилди.

Бундан ташқари, вилоят, туман ва шаҳарларда Касб-ҳунар таълими кенгашлари 
ташкил этилади. Профессионал таълимни ривожлантириш жамғармаси ташкил эти-
либ, унга 50 млрд сўм йўналтирилди.

Вазирлар Маҳкамаси томонидан 29.03.2021 йилдаги «Профессионал таълим 
тизимида дуал таълимни ташкил этиш чора-тадбирлари ҳақида»ги 163-сон қарорига 
кўра ёшларнинг касблар ва мутахассисликларни эгаллашга бўлган қизиқишларини 
қўллаб-қувватлаш учун кенг имкониятлар яратиш мақсадида 2021/2022 ўқув йилидан 
профессионал таълим тизимида дуал таълим ташкил этилган.Ҳозирда республика 
бўйича 57 та профессионал таълим муассасасида Германия тажрибаси асосида иш 
жойида ўқитишнинг дуал таълим шакли жорий этилган. 

Эндиликдадуал таълимни жорий этиш учун касб-ҳунар мактабларининг бўш май-
донларида корхоналарнинг ишлаб чиқариш цехларини ташкил этилиши бўш ер май-
донларидан унумли фойдаланиш, ўқув ва ишлаб чиқариш амалиётларини сифатли 
ташкил этишга ҳамда ўқувчиларнинг ушбу корхоналарда ишлаб, ойлик олишларига 
замин яратади.

Олий таълим муассасалари томонидан техникумларда ўзининг кафедралари 
филиаллари ва ўқув-лабораторияларини ташкил этилиши, илмий даражаси бор тех-

никум ўқитувчиларининг иш ҳақи олий таълим муассасалари ўқитувчиларникига 
тенглаштирилиши ва олий таълим муассасаларига имтиҳонсиз кириш механизми 
бекор қилиниши -бу албатта техникумларда таълим жараёнининг янада самарали 
ташкил этилишига ҳамда меҳнат бозорига сифатли мутахассисларни тайёрлашга 
олиб келади.

Бундан ташқари, профессионал таълим тизимидаги педагог ва усталар ойлиги 
ўрта мактаб ўқитувчиларига тенглаштирилиши, ўқитувчилар малака тоифаси учун 
тўланадиган устама ўртасидаги фарқнинг2 баробаргача  оширилиши, эришган 
натижасига қараб, фидойи ва ташаббускор педагог кадрларнинг ойлигига 50 фоиз-
гача устама тўлашнинг жорий этилиши бу профессионал таълим тизимида фаолият 
кўрсатаётган ҳар бир раҳбар ва педагог кадрларни рағбатлантиради ва шу билан бирга 
бу жуда катта масъулиятни юклайди.

Профессионал таълим тез ва самарали фойда берадиган соҳа бўлиб, ўқувчи ишлаб 
кунлик харажатини ўзи топа бошлайди. Шунинг учун энди техникумларнинг нуфузи 
ошади. Самара бермаган, қамровни эплолмаган касб-ҳунар таълим муассасаларининг 
сони 70 тага қисқаради.

Янги ўқув йилидан профессионал таълим муассасаларига қабул олий ва ўрта 
махсус таълим вазирлиги зиммасига юклатилди.Техникумларда таҳсил олаётган 
ўқувчиларнинг мақсади олийгоҳларга осон йўл билан ўқишга кириш эмас, балки улар 
ҳақиқий мутахассис бўлиб чиқиш бўлиши керак.

Техникумлардаги ўзгартиришлардан яна бири бу олий таълим муассасаларитала-
балари учун жорий этилган имтиёзли таълим кредити янги ўқув йилидан техникум 
ва коллеж ўқувчилари учун ҳам жорий этилиши кутилмоқда. Бугунги кунда контракт 
тўлов асосида ўқишга кирган ўқувчиларнинг 30-40 фоизи контракт пулларини тўлай 
олмаганликлари учун ўқувчилар сафидан чиқарилмоқда.

Шунингдек, коллеж ва техникумларда ўқиш учун давлат грантлари ва эҳтиёжманд 
оила аъзолари учун субсидиялар кўпайтирилади.Олий таълим вазирлигига икки ой 
муддатда 207 та техникум фаолиятини ўрганиб чиқилди. Уларнинг 25 таси мономар-
казлар ташкил этиш учун Бандлик ва меҳнат муносабатлари вазирлигига ўтказилади, 
қолган 45 таси негизида касб-ҳунар мактаблари ташкил этилади.

Юқорида келтирилган ислоҳотлар ва берилган топшириқлар ижросини таъмин-
лаш мақсадида Олий ва ўрта махсус таълим вазири, унинг ўринбосарлари, бошқарма 
ва бўлим бошлиқларидан иборат ишчи гуруҳлар ўз фаолиятини бошлади. Профес-
сионал таълим тизимини тубдан ислоҳ қилиш, тизимда жиддий ва катта кўламдаги 
таркибий ўзгаришларни амалга ошириш, меҳнат бозорининг талабларига мос юқори 
малакали кадрлар тайёрлаш Янги Ўзбекистон таълим тизимдаги муаммоларни барта-
раф этишнинг долзарб масалаларидан ҳисобланади.

РЕЗЮМЕ
 Мақолада профессионал таълим тизимида юз бераётган ўзгаришлар, уни тубдан ислоҳ қилиш, вазир-

ликларга бириктирилган таълим муасасаларига эътибор қаратиш, шунингдек,Республикамизда професси-
онал таълим соҳасида амалга оширилаётган кенг кўламли ислоҳотлар тизими тўғрисида сўз юритилади.

РЕЗЮМЕ
В статье рассматриваются изменения, происходящие в системе профессионального образования, ее 

коренное реформирование, внимание к образовательным учреждениям, подчиненным министерствам, а 
также широкомасштабная система реформ в сфере профессионального образования в стране.

SUMMARY
The article discusses the changes taking place in the system of vocational education, its radical reform, 

attention to the educational institutions attached to the ministries, as well as the large-scale system of reforms in the 
field of vocational education in the country.

Жаҳоннинг энг илғор университетлари ва инновацион таълим марказларида 
замонавий ахборот коммуникация технологиялари (e-learning platforms: Moodle, Ilias, 
Dokeos ва ҳ.қ.) ва дастурлари воситасида ташкил этиладиган масофавий ўқув курс-
лари ўқувчиларнинг мустақил билиш фаолияти самарадорлигини ошириш ва меҳнат 
бозори талаблари даражасидаги рақобатбардош кадрларни касб-ҳунарга тайёрлаш 
жараёнида масофавий таълимнинг замонавий шаклларини кенг қўллаш долзарб 
аҳамият касб этмоқда.

Масофавий таълим, яъни масофадан туриб ўқитиш ҳам машинали ўқитишнинг 
бир тури ҳисобланади. Техника тараққиёти шундай имкониятларга олиб келдики, 
унда нафақат мустақил таълим олишда, балки машғулотнинг ўзини ҳам ўқитувчисиз 
олиб бориш мумкин. Албатта, ўқитувчи йўқлиги шартли равишда олинаяпти, чунки 
ўқитувчи гарчи аудиторияда бўлмасада, у маълум бир масофадан туриб таълимни 
олиб бориши мумкин. Яъни, у масофадан туриб ўқитади, бошқача айтганда, дис-
танцион таълим олиб боради. Тажрибалар, ҳатто аудиовоситалар ёрдамида ҳам дис-
танцион таълим олиб бориш мумкинлигини кўрсатади. Лекин телевидение ва видео 
воситалар дистанцион таълимда кўпроқ қўлланила бошланди. 

Ўқувчиларнинг мустақил ишлари ҳажми ортишини кўзда тутадиган масофа-
вий ўқитишда ўқитувчилар томонидан ўқув жараёнини доимий қўллаб-қувватлаб 
туришни ташкил этиш зарурати ортади. Бундай қўллаб-қувватлаш тизимида муҳим 
ўринни маслаҳатлар бериш эгаллаб, улар ҳозирда дидактик мақсадлар нуқтаи-
назаридан мураккаблашиб бормоқдадир: улар ўқув жараёнини ташкил этишнинг 
мустақил шакли бўлиб сақланиб қолмоқда, шу билан бирга ўқув фаолиятининг бошқа 
шакллари (маъруза, амалиёт, семинарлар, лаборатория практикумлари ва шу кабилар) 
таркибига киритилган бўлиб чиқмоқда. Бир қарашда ўқувчиларнинг ўқитувчи билан 
шахсий алоқаси масофавий ўқитиш давомида чеклангандек кўринади, лекин ахборот 
технологияларининг реал қўлланилиши маслаҳатларни бериш-олиш учун имконият-
ларни жуда кенгайтириб юборади. Оператив қайтар алоқа курсни ўрганиш жараёнида  




